
KUMITAT PERMANENTI DWAR L-AFFARIJIET SOĊJALI 

LAQGĦA NRU 25
L-Erbgħa , 16 ta’ April 2014
Il-Kumitat Permanenti dwar l-Affarijiet Soċjali ltaqa' fil-Palazz, il-Belt Valletta, fis-7.06 p.m.

L-Onor. Deborah Schembri, President tal-Kumitat, ippresediet.

PREŻENTI:  L-Onor. Antoine Borg (sostitut), l-Onor. Marthese Portelli u l-Onor. Deo Debattista (sostitut). 
L-Onor. Robert Cutajar kien skużat milli jattendi minħabba impenji oħra. 
Dr Elaine Burmingham, Research Analyst mal-Kumitat dwar l-Affarijiet Soċjali, kienet preżenti għal din il-laqgħa. 
Il-Ministru Michael Farrugia kien preżenti għal din il-laqgħa.
TALBA

Il-President tal-Kumitat qalet it-talba.
MINUTI

Il-Minuti tal-Laqgħa Nru. 23 li saret nhar l-Erbgħa, 09 ta’ April 2014 ġew konfermati.
KORRISPONDENZA
Dok 021
Youth Unemployment in the EU: A scarred generation? 12th Report of Session 2013-2014 European Union Committee 
COMMISSION ON DOMESTIC VIOLENCE aNNUAL REPORT – mARCH 2013 – fEBRUARY 2014 - Discussion
Is-Sinjura Renee Laivera, Vice-Chairperson tal-Commission on Domestic Violence tat preżentazzjoni qasira dwar ix-xogħol tagħha.  Spjegat kif waħda mill-affarijiet li l-aktar ħadmet fuqha kienet is-SART (Sexual Assault Response Team) li ġie mwaqqaf fl-isptar Mater Dei.  Qalet li fuq dan il-proġett sar ħafna xogħol. 
Iċ-Chairperson Deborah Schembri staqsiet lis-Sinjura Laviera x’sar mir-rapporti tas-snin preċedenti peress li dawn kienu għadhom ma ġewx quddiem il-Kumitat.  Is-Sinj. Laviera spjegat li r-rapport tal-2011 u tal-2012 sar a biannual report u qatt ma ġie mpoġġi fuq il-Mejda tal-Kamra.  Meta staqsew lill-Ministeru dwar dan intqal lilhom li dan ir-rapport kien għadu fil-Ministeru u għalhekk ma jistax jitqies bħala rapport uffiċjali ladarba ma tpoġġiex fuq il-Mejda tal-Kamra.  Iċ-Chairperson ġibdet l-attenzjoni li hemm liġi speċifika li tirrikjedi li r-rapport għandu jitħejja kull sena u għaldaqstant tittama li hekk jibda jsir.
Wara din l-introduzzjoni qasira l-Membri tal-Kumitat dwar l-Affarijiet Soċjali staqsew lis-Sinj. Laviera diversi mistoqsijiet dwar siltiet mir-rapport li kien qiegħed jiġi diskuss.  Dan għaliex kien hemm partijiet minnu li ma kienux daqshekk ċari u għalhekk min ikun qed jaqra l-istess rapport ma jifhimx eżattament x’ikun intqal fih.
Wara kien hemm diskussjoni.
Fid-9:01 p.m. il-Kumitat aġġorna għal data oħra li kellha titħabbar aktar tard.  

